
СУДЫҢ СЫРЫН БІЛЕМІЗ БЕ?

Қыпшақбай Ә.

Су адамның өмір сүруіндегі негізгі атрибуттың бірі. Сусыз өмір жоқ.
Өйткені адам өмірін қамтамасыз етудің бүкіл жүйесі суды пайдаланатын
технологияларға негізделген. Атамыз қазақ «судың да сұрауы бар» деп жатады.
Біріккен Ұлттар Ұйымының мәліметі бойынша, бүгінде дүниежүзінде екі
миллиард адам су тапшылығынан зардап шегеді. Көптеген ғалымдар суды
зерттей келе ол тек тіршілік көзі ғана емес, сондай-ақ оның өзіндік құпия сыры
бар екенін айтуда. Ендеше мөлдір судың мөлтек сырын ашып көрелік.

Әлқисса, ғаламдағы негізгі қажеттіліктердің ішінде судың алар орны
ерекше екені белгілі. Судың пайда болу тарихына көз салсақ, осыдан миллиард
жыл бұрын суық газ-тозаң бұлтынан жер түзілсе, ал мұз-тозаң түрінен су пайда
болды. Бұл ғаламның сырын зерттеушілердің зерттеп тапқан нәтижесі. Академик
В.И.Вернадский былай деп жазады: «Негізгі күшті геологиялық процестерге әсер
етуі бойынша сумен салыстыруға келетін қосылыстар жоқ. Тірі ағзалар мен
минералдар, тіпті жердегі барлық заттардың құрамында суы жоғы болмайды».
Рас, мына біздің тұла бойымыздың тоқсан пайызынан астамы судан тұратыны
белгілі.

Мінсіз таза су табиғатта жоқ. Тіптен зертханалық жағдайдың өзінде
ешкімге де оны бөліп алудың сәті түспеген. Ресей ғалымдары тек диаметрі 2,5 см
болатын жоғары таза су бағанын алды. Нәтижелері таңдай қақтырды. Мұндағы
молекулаларды ажырату үшін, осы бағанға 900 кг күш қажет екен. Міне, суы
осындай көлдің бетімен емін-еркін жүруге болады.

Су ойлай алатын, барлық ғаламмен мәлімет алмасушы субстанция ретінде
көрінеді және оның адамзат үшін маңызды жақтары көп.

